
Mikudagur 8. februar 2017 ·  Nr. 174 Sosialurin Hugskot og viðmerkingar – send sms til 225000

Árni Gregersen

Felagið hjá føroyskum út­
róðrarmonnum, Meginfelag 
Útróðrarmanna, kærdi um 
hálvan desember lands­
stýrismannin við fiskivinnu­
málum, Høgna Hoydal, fyri 
landsstýrismálanevndini.

Landstýrismaðurin var 
kærdir fyri brot á grein 22 
í lógini um vinnulæigan 
fiskiskap, har serstakar 
upplýsingarskyldur eru í 
sambandi við ásetan av fiski­
døgum.

Hann er eisisini kærdur 
fyri  óviðkomandi og ófull­
fíggjaða eftirkannan av 
heimildargrundarlagnum 
fyri íverksetan av átøkum og 
diskriminerandi inntrivum.

Í triðja lagi kærir Megin­
felag Útróðramanna lands­
stýrismannin við fiskivinnu­
málum fyri villeiðing av 
Løgtinginum.

Meginfelag Útróðrar­
manna sigur, at lógarupp­
skotið um fiskidagar, sum 
landsstýrismaðurin legði 
fyri tingið í heyst, í roynd 
og veru er ein kollvelting 
av verandi lóggávu og rætt­
indarviðurskiftini í lógini. 

Meginfelagið vísir eisini 
á, at sumt er sett í lógina, 
sum annaðhvørt er til fyri­
muns fyri ávísan bólk ella 
ger viðurskiftini verri hjá 
øðrum bólkum. Til døm­
is finst Meginfelagið at, at 
hugtakið »luft í skipanini« 
verður brúkt sum grundar­
lag  og amboð fyri frátøku 
av bólkarættindum og indi­
viduellum rættindum, men 

hetta rakar bert tey, sum eiga 
fiskifør í bólkunum 3, 4 og 5.

Nýggir spurningar
Landsstýrismálanevndin 
hevur havt kæruna til við­
gerðar, men vil fegin hava 
greiðu á, hvat hugsað verður 
um, tá ið kært verður um 
óviðkomandi og ófullfíggjað 
eftirkannan av heimildar­
grundarlagnum fyri íverk­
setan av  átøkum og dis­
krimininerandi inntrivum.

Meginfelagið svarar aftur, 
at tað er skeivt tá ið ein grein 
í Grundlógini verður brúkt 
at stilla talið av fiskidøgum 
eftir.

Felagið heldur at við væl 
grundaðari tilvísing, so kann 
grein 22 í lógini um vinnu­

ligan fiskiskap og kann 
einans vera lívfrøðiliga 
grundað.

Hin mátin, sum fiski­
málaráðið hevur brúkt, er 
grundleggjandi misfatan av 
lógini um vinnuligan fiski­
skap, sigur Meginfelag Út­
róðrarmanna í svari til lands­
stýrismálanevndina.

Tá MÚ kærir um óvið­
komandi eftirkannan av 
heimildargrundarlagnum, 
so er grundgevingin hendan: 

Ein lívfrøðiliga grundað 
skerjing – tað vil siga ein 
stillan av veiðitrýstinum við 
tilvísing til hvussu stovnar­
nir eru fyri – kann í sambandi 
við lógina um vinnuligan 
fiskiskap ongantíð gerast ein 
spurningur um ognartøku. 

Tískil er ein eftirkannan 
av ognarrættarligum viður­
skiftum í samband eina § 
22-stillan av fiskidøgum við 
støði í grundlógini § 73 óvið­
komandi.

Grein 22 kjarnugreinin
Meginfelag Útrórðrarmanna 
vísir á, at grein 22 í lógini 
um vinnuligan fiskiskap 
er kjarnuásetingin í tí kon­
sessiónsskipan, sum var sett 
í gildi og í 2007 var sett at 
galda til og við 31.desember 
í ár.

Løgtingið ásetur hvussu 
nógv – grundað á lívfrøðilig 
viðurskifti – kann takast 
burtur av tilfeinginum hvørt 
árið.

Lógaruppskotið í heyst 

skerjir møguleikarnar hjá 
bólkunum 3, 4 og 5, meðan 
bólkur 2 varðveitir sína at­
gongd til alt tilfeingið – ikki 
bert óskertm men við rúmk­
aðum ræsum í sama mun, 
sum hinir bólkarnir verða 
skerdir.

Luft í skipanini
Landsstýrismaðurin hevur 
brúkt hugtakið »luft í skip—
anini« og brúkar til til at gera 
skilnað millum ymsu bólk—
arnar.

Hetta kann koma av:
–	 at feløg ikki nýta dagar, 

tí tað einfalt ikki er fíggj­
arliga burðadygt fyri tíð­
ina

–	 at feløg hava umbýtt dag­
ar frá innaru leið til ytru 

leið, og tí hava fleiri dagar, 
sum tey ikki hava megnað 
at gjørt fulla nýtslu av. 

–	 at feløg hava troytt onn­
ur rættindi uttanfyri 
fiskidagaskipanina og tí­
skil ikki hava gjørt fulla 
nýtslu av egnum rættind­
um 

–	 at feløg hava keypt sær 
rættindi fyri at leggja 
upp fyri framtíðar skerj­
ingum – dømi bólkur 4 
T – og beint nú ikki gera 
fult brúk av hesum rætt­
indum.

Felagið vísir annars á, at upp­
skotið í heyst hevur við sær, 
at atgongdin til tilfeingið 
verður skeiklað til frama fyri 
bólk 2 og til skaða fyri bólk­
arnar 3, 4 og 5.

Í roynd og veru hevur 
uppskotið við sær, at rætt­
indi varandi verða tikin frá 
seinni nevndu bólkum. 

Hetta hendir uttan at løg­
tingið hevur fingið upplýs­
ingar um, hvørt tað ber til at 
samtykkja eitt lógaruppskot, 
sum flytir rættindir millum 
rættindahavarar, uttan at 
koma í stríð við tey konsessi­
ónsrættindi, sum løgtingi í 
lógini um vinnuligan fiski­
skap hevur tryggjað rætt­
indahavarunum fram til 1. 
januar 2018.

Lnadsstýrismálanevndin 
hevur ikki ásett nýggjan 
fund eftir at hon fekk svar 
frá Meginfelagnum.

KÆRA

Høgni Hoydal, landsstýrismaður við fiskivinnumálum, 
er kærdur av Meginfelag Útróðrarmanna

Absalon í Buð er formaður í Meginfelag Útróðrarmanna

STRAMMAR
KÆRUNA 
UM LANDS­
STÝRISMANNIN

Landsstýrismálanevndin arbeiðir við kæruni, sum Meginfelag 
Útróðrarmanna hevur sent um landsstýrismannin við fiskivinnumálum

MÚ heldur, at tað sum gjørt var í heyst, tá ið 
fiskidagarnir vóru ásettir skeiklaði  viðurskiftini 

millum einstøku bólkarnar í skipanini hjá MÚMÚ:


